
Bidehieta

«Bakarrik bidaiatzen ikasi behar dugu»

Alfonso Nuiiez donostiarra munduko hainbat tokitan ibili da bidaiari. Datozen asteetan, hilaren 7an hasna,
hitzaldiak eskainiko ditu Kontadores gaztelekuan, jendeari bere bizipenak ezagutarazteko.

Lierni Ezeiza

Zein herrialderi buruz ari-
tuko zara Kontadores-en
emango dituzun hitzaldie-
tan?

Lau ostiraletan banatu di-
tut hitzaldiak. Lehenengoan,
Asiako Laos herrialdeaz ariko
naiz. Bigarrenean, Kuba izan-
go dugu hizpide. Hurrengoan
Etiopiara abiatuko gara, duela
gutxi izan bainaiz bertan. Az-
ken egunean, bidaia guztien
natura irudien bilduma eskai-
niko dut musikaz lagunduta,
jendeak sentimenduen eta
sentsazioen nahasketaz goza
dezan.

Hitzaldiak adin guztietako
jendeari zuzenduta daude
ala gazteei soilik?

Bizimodu ezberdin bat eza-
gutzeko gogoa eta jakin mina
duten guztiei irekita daude:
gazteei, helduei, adinekoei...
Ekimenak bidaiatzeko modu
alternatiboa erakustea du hel-

buru, ohiko bidaia antolatue-
kin zerikusirik ez duena. He-
rrialde batera joan eta berta-
ko jendearen bizimodu eta
kulturan murgiltzea eskain-
tzen dugu guk. Askotan, ez

baitu zerikusirik herrialde bati

buruz dugun irudiak herrialde
horren benetako izaerarekin.

Zer ikas daiteke hitzaldi
hauetan?

Beste errealitate batzuk
daudela erakutsi nahi dut:
beste ohitura batzuk, beste
kultura batzuk, beste kolore
batzuk, sentitzeko beste modu
batzuk... Finean, mundua oso
handia dela eta ezin dugula
gure ingurunera mugatu. Be-
giak ireki eta urrunago begira-
tzen ikasi behar dugu.

Bestalde, bidaiatzeko beste
modu bat dagoela ikusten da:
hegazkin txartela izanda, egu-
nean 6 eurorekin bizi daiteke,
zenbait herrietako bizimodura
egokituz gero.

Bidaia egiteko asmoz dabi-
len norbaiti lagungarri gerta
al dakioke ikastaro hau?

Bai, batez ere hainbat bel-
dur kentzeko; bakarrik bidaia-
tzeko beldurra, adibidez. Nire
ustez, bakarrik bidaiatzen ika-
si behar dugu. Jendeari lotuta
ibilita, bidaiaria burbuila ba-
tean sartzen da, eta azkenean
ez du bere burua bertako erre-
alitatera irekitzen.

Euskal Herria ere oso ondo
ezagutzen duzu, “Mugalaris”

taldearekin txangoak antola-
tzen dituzu eta. Nolako txan-
goak egiten dituzue?

Euskal Herrian eta Pirinioe-
tan ibiltzen gara. Bidaiatzeko
gure filosofia zabaltzen saia-
tzen gara, hemengo jendea-
rengana gerturatuz eta mota
guztietako txangoak eginez.
Gurekin etortzen den jendea-
ren arabera egiten ditugu pla-
nak. Gazte taldeak direnean,
proposamen ausartak egiten
ditugu, baina lasaiago ibili
nahi dutenentzat ere badugu
eskaintza.

Negurako, Euskal Herriko
zein leku proposatuko zeni-
guke?

Lizarrustiko basoak eta Ur-
basa bisitatzea proposatuko
nizueke: zuhaitzek kolore ede-
rra hartzen dute orain.

Bukatzeko, Donostiako
zein txoko duzu gustukoen?

Pasealeku Berriko izkina
eta Oteizaren eskultura elkar- .
tzen diren lekua. Indar handia
du: itsasoa iparraldean, Urgull
mendia ondoan, Donostiako
badia, haizea, jendea paseo-
an... eta Oteizaren eskultura,
espazio huts dirudiena, baina
babesa ematen duena.





